
Kosmetikoak, gure lagun minak
Kosmetikari buruzko sekuentzia honetan ariketa hauek egingo dituzu:

- Artikulu bat irakurri eta Miren Eskisabel makillatzaileari egindako elkarrizketa ikusi.

- Gaiari buruzko inkesta batean jendeak zer erantzun duen entzun eta galderei erantzun.

Kosmetikoak, gure lagun minak
Testua irakurri eta bideoa ikusi ondoren, erantzun beheko galderei.

Edertasuna eta garbiketa dira kosmetikaren oinarria. Merkatu zabala da, irabazi handiak izaten ditu eta hazten ari 
da.

Jendeari bi produktu kosmetiko aipatzeko eskatzen badiogu, gehienek makillaje-produktuak eta lurrinak esango 
dituzte. Oso gutxik aukeratuko dituzte egunero-egunero erabiltzen ditugun xaboiak, hortzetako pasta, 
desodorantea eta xanpua. Baina horiek ere kosmetikoak dira. Gero eta gehiago kontsumitzen ditugu, zaintzea 
gustatzen zaigulako.

Urtean 6.500 milioi euro gastatzen ditugu kosmetikan. Produktu kosmetikoen kontsumoa % 2 handitzen ari da 
urte batetik bestera. Eta, horien barruan, osagai naturalak dituzten produktuen kontsumoa ere gorantz doa, % 20 
gutxi gorabehera, jendeari axola zaiolako, adibidez, aurpegiko krema oso garbia izatea.

Miren Eskisabelek urte asko daramatza makillajearen munduan, zineman, telebistan eta edertasun-zentroetan. 
Berak esan digu arruntenak hidratazio-kremak direla, “uda amaitzen denean, larruazala oso lehorra izaten 
dugulako”. Gainera, zimurrak kentzeko tratamenduak ere jende askok eskatzen dituela azaldu du. Bere ustez, 35-
40 urte betetzen ditugunean hasten gara kezkatzen horrelako kontuekin.

Emakumeek gero eta gehiago kontsumitzen dituzte produktu kosmetikoak, baina gizonak ere hasi dira mundu 
horretan sartzen; “krema hidratatzaileak erosten dituzte batez ere, eta manikura eskatzen ere hasi dira”, zehaztu 
du Mirenek; baina gehitu egin du portzentajean oraindik oso gizon gutxik kontsumitzen dituztela era honetako 
produktuak, “batez ere Euskal Herrian”.

Makillajea, berriz, asko aldatu dela dio: “lehen, astunagoa zen, begietako itzala distiratsuagoa izaten zen; baina, 
orain, itzalak finagoak dira eta oso kolore naturalak lortu dituzte”. Makillajea “oso fina bada, politagoa izango 
da”, erantsi du.
Askotan moda-aldizkariekin joaten zaizkio bezeroak Mireni, ikusi dituzten makillaje-ereduak egiteko. “Egidazu 
hau bezalakoa; asko gustatzen zait”. Batez ere egun berezietarako behar izaten dituzte horrelako lanak: 
ezkontzak, festak, ospakizunak... Arrazoia oso garbi dauka gure makillatzaileak: “euskaldunak oso sibaritak gara, 
bai janzkeran, bai orrazkeran eta bai makillajean ere”.
Ariane Retegi

Ikusi Miren Eskisabeli egindako elkarrizketa.

(miren_eskisabel_bideoa-bihurtuta.flv)

Orain, erantzun galdera hauei:

Gaur egun kosmetikaren industria gorantz doa, emakumeek eta gizonek gehiago

kontsumitzen dutelako.

  Egia   Gezurra

Gizonek emakumeek baino kosmetiko gehiago kontsumitzen dituzte gure gizartean.

Zentro kosmetiko batera joaten direnean, bezeroek beti daukate oso garbi zer nahi duten.

Erabiltzen den makillajea finagoa da orain iraganean baino.

Makillajea fina bada, dotoreagoa da, Miren Eskisabel makillatzaile profesionalaren ustez.

Gizonak ere kosmetikarekin kezkatzen hasi dira eta hidratazio-kremak eskatzen dituzte

Lurrinak produktu kosmetikoak dira, baina xaboiak eta xanpuak ez.

  Egia   Gezurra

  Egia   Gezurra

  Egia   Gezurra

  Egia   Gezurra

  Egia   Gezurra

Euskal Herrian gizonezkoak asko makillatzen dira, hemendik kanpo baino gehiago.

Uda oso ona da larruazalarentzat. Urte-sasoi horretan hidratatuta edukitzen dugu.

Kosmetikoen kontsumoa asko ari da handitzen; baina kosmetiko naturalen kontsumoak

ez du gorantz egiten.

35-40 urte eduki arte, ez gara kezkatzen gure larruazalaren osasunarekin.

  Egia   Gezurra

  Egia   Gezurra

  Egia   Gezurra

  Egia   Gezurra

  Egia   Gezurra

Nork esan du?
Hemen dituzu kaleko inkesta batean hiru lagunek esandakoak. Galdera hauek egin zaizkie:

    1.- Kosmetiko asko kontsumitzen dugu?

    2.- Zenbat diru gastatzen duzu urtean kosmetikotan?

    3.- Zer jarri edo erabili gabe ezin zara etxetik atera?

Entzun audioak eta markatu taulan esaldi bakoitza nork esan duen.

Nerea Galartza Cristina Tapia Borxa Encinas

 Nerea  Cristina   Borxa

Euskal Herrian muturreko joerak daude. Ni erdian nago

Gehienbat, garbitasuneko produktuetan gastatzen dut

Gero eta gehiago kontsumitzen da

Urtean ehun euro gastatzen dut

Krema hidratatzailea, errimela eta begiko marra

Krema hidratatzailea, koloretea, errimela eta begi-zuloak tapatzeko 
produktua erabiltzen ditut

Batzuek pila bat kontsumitzen dute, eta beste batzuek batere ez

Dutxatu ondoren, desodorantea erabiltzen dut

Zuzenketa-orria

Kosmetikoak, gure lagun minak
Gaur egun kosmetikaren industria gorantz doa, emakumeek eta gizonek gehiago

kontsumitzen dutelako.

  Gezurra

Gizonek emakumeek baino kosmetiko gehiago kontsumitzen dituzte gure gizartean.

  Gezurra

Zentro kosmetiko batera joaten direnean, bezeroek beti daukate oso garbi zer nahi duten.

  Gezurra

Erabiltzen den makillajea finagoa da orain iraganean baino.
  Egia

Makillajea fina bada, dotoreagoa da, Miren Eskisabel makillatzaile profesionalaren ustez.
  Egia

Gizonak ere kosmetikarekin kezkatzen hasi dira eta hidratazio-kremak eskatzen dituzte

batez ere.
  Egia

Lurrinak produktu kosmetikoak dira, baina xaboiak eta xanpuak ez.

  Egia

Euskal Herrian gizonezkoak asko makillatzen dira, hemendik kanpo baino gehiago.

  Gezurra

Uda oso ona da larruazalarentzat. Urte-sasoi horretan hidratatuta edukitzen dugu.

  Gezurra

Kosmetikoen kontsumoa asko ari da handitzen; baina kosmetiko naturalen kontsumoak

ez du gorantz egiten.

  Gezurra

35-40 urte eduki arte, ez gara kezkatzen gure larruazalaren osasunarekin.

  Egia

Nork esan du?

 Nerea  Cristina   Borxa

Euskal Herrian muturreko joerak daude. Ni erdian nago

Gehienbat, garbitasuneko produktuetan gastatzen dut

Gero eta gehiago kontsumitzen da

Urtean ehun euro gastatzen dut

Krema hidratatzailea, errimela eta begiko marra

Krema hidratatzailea, koloretea, errimela eta begi-zuloak tapatzeko 
produktua erabiltzen ditut

Batzuek pila bat kontsumitzen dute, eta beste batzuek batere ez

Dutxatu ondoren, desodorantea erabiltzen dut

Transkripzioa

Kosmetikoak, gure lagun minak

Jendeak normalean beti aholkua eskatzen du kosmetika-denda batera dihoanean edo kosmetika erosi nahi

duenean. Normalean hidratazio-tratamenduak (eskatzen dituzte), uda pasa ondoren, azala oso lehorra gelditzen

delako, eta, gero, zimurrentzako tratamenduak, horiek ere asko.

(adin tartea) 40 urtetik gora. 40-35 urteak iristean, jendea hasten da ba... gauza horietaz preokupatzen.

Gizonek (kontsumoa) krema. Guztiok ez, baina batzuk bai, beren krema hidratantea erabiltzen dute eta gero

batzuk eskuak ere zaintzen dituzte, manikura egitera ere joaten dira, bai. (makillajea) Ez, gutxi batzuk bai, baina

oso-oso gutxi dira eta Euskal Herrian nik uste dut, gutxienak.

Nik uste dut euskaldunok oso sibaritak garela bai janzkeran, bai orrazkeran...  eta makillajean ere bai. Asko

arduratzen dira beraien itxuraz.

Azken hogei urteetan aurkitu dut bilakaerarik makillaje-arloan. Adibidez, lehen, produktuak astunagoak ziren,

begietako itzalek ere txispita gehiagorekin eramaten ziren. Gaur egun lortu da hori dena hobetzea: itzalak finagoak

dira, oso kolore naturalak lortu dituzte eta, gaur egun, nik uste dut urteekin gero eta finagoa eramaten dela

makillajea. Zenbat eta finagoa, hainbat eta politagoa.

Askotan etortzen dira moda-aldizkariekin: “begira, hau gustatzen zait, gustatuko litzaidake hau egitea”. Jarraitzen

dituzte modak. Egun puntualetarako (izaten da) normalean, ezkontza bat daukatelako edo zer edo zer berezia, bai.

Nork esan du?

Nerea Galartza

ESATARIA. Zure ustez asko kontsumitzen dugu Kosmetikotan?

NEREA GALARTZA. Ba nik esango nuke, hemen Euskal Herrian daudela igual muturreko joerak ezta?. Badago

jendea pila bat kontsumitzen duena, nire ustez gehiegi, eta dago jendea batere ez duena kontsumitzen, batere

esango nuke, ez duela kalera ateratzeko kremarik ere ematen aurpegian. Eta nik nire burua kokatuko nuke, pues

erdian.

ESATARIA. Zenbat diru gastatzen duzu urtean kosmetikotan?

NEREA GALARTZA. Nik uste dut gutxi. Kosmetikotan sartzen baditugu ba ilerako produktuak eta aur …,

aurpegirako kremak noski, ba bueno, agian horiei bai ematen diet garrantzia baina ezer gutxi gehiago

kontsumitzen dut, orduan ez nuke esango gehiegi kontsumitzen dudanik.

ESATARIA. Eta zer jarri edo erabili gabe ezin zara etxetik atera?

NEREA GALARTZA. Hiru gauza. E … ez naiz inoiz etxetik ateratzen edo saiatzen naiz, e … krema hidratantea jarri

gabe, koloretea jarri gabe eta rimel jarri gabe, eta bueno begi zuloak tapatzeko ere bai.

Cristina Tapia

ESATARIA. Kosmetikotan asko kontsumitzen dugula iruditzen zaizu?

CRISTINA TAPIA. Ez dakit, e … akaso azken urte honetan gehiago kontsumitzen dugula uste dut, batez ere

gizonezkoak sartu dira industria honetan eta nik uste dut emakumeek ere gero eta gehiago kontsumitzen dugula.

ESATARIA. Zenbat diru gastatzen duzu urtean gutxi gorabehera?

CRISTINA TAPIA. Ezin nizuke zenbaki zehatz bat esan, baina ehun euro urtean? Gutxi gorabehera.  

ESATARIA. Eta zer jarri edo erabili gabe ezin zara etxetik atera?

CRISTINA TAPIA. Krema hidratatzailea, errimela eta begiko marra. Hori gabe ez naiz ateratzen, eta gero egun

bereziren bat baldin bada, ba gauza gehiago.

Bortxa Encinas

ESATARIA. Kosmetikotan asko kontsumitzen dugu?

BORTXA ENCINAS. Nik uste dut bai, gaur egun gizartean asko, gero eta gehiago kontsumitzen dela.

ESATARIA. Zenbat diru gastatzen duzu urtean kosmetikotan?

BORTXA ENCINAS. Uste dut gutxi gastatzen dudala, gehienbat garbitasuneko kontuetan eta halako produktuetan

bai gastatzen dudala, baina, bestela ere, kosmetikoetan eta hola gutxi.

ESATARIA. Zer jarri edo erabili gabe ezin zara etxetik atera?

BORTXA ENCINAS. Ba agian desodorantea,  ba dutxatu ondoren bai desodorantea jartzen dudala, baina besterik

gabe. Ez dut hola, holako erabilpen zorrotzik edo holako gauzetan.

